
Hegazti-gripearen egungo egoera Frantzian
15/12/21

Iragan den azaroaren 24an, Frantziako ANSES – Ploufragan gripearen Erreferentziako Laborategi
Nazionalak (LNR) H5NI oso patogenoa den hegazti-gripearen (IAAP) andui bat identifikatu
zuen. Ordutik hona, 15 foku baieztatu dira Frantziako hego-mendebaldeko 5 eskualde
hauetan:

8 foku Dordoinako eskualdean:

Azaroaren 24an, IAAPren (H5N1) foku bat aire zabaleko 32 oilotan.1.
Azaroaren 28an, IAAP H5en foku bat 14.000 ahate-haztegi batean.2.
Azaroaren 30ean, (H5N2) IAAPren andui bat 1.000 antzarako ustiategi batean.3.
Abenduaren 4an, baieztatu zen 1.000 ahatek eta 4.000 oilaskok osaturiko lote batean foku4.
bat aurkitu zela zaintzarako programa nazionalaren barruan. Ekoizpenerako hegaztientzat oso
patogenoa den H5a ahateei zegozkien laginetan agertu zen .
Abenduaren 7an, 1.000 ahatek osatutako lote batean H5 IAAP hauteman zen.5.
Abenduaren 7an, sintoma klinikoen harira, 630 ahateko lote batean IAAP detektatu zen.6.
Abenduaren 8an, H5N1en foku bat baieztatu zen 30 ahatetan, antzaratan eta oilotan.7.
Abenduaren 14an, Bosseten, H5N1 agerraldi bat detektatu zen 1.070 ahatek osatutako lote8.
batean.

Landetan 4 foku hauek baieztatu dira:

Abenduaren 6an, H5 IA detektatu zen gizentzeko 500 ahatek osatutako lote batean.1.
Abenduaren 5ean, Doaziten, pintadak ezohiko eran hiltzen zirela eta (700 pintada hil ziren2.
4.000ko lote batean), probak egin ziren eta haztegi bat H5N9 aldagaiaren fokutzat jo zen.
Haztegi horretan bertan 8.800 oilo, 4.550 kapoi eta 7.200 pintada daude.
Abenduaren 9an, Horsarieuxen, H5N9 anduia detektatu da 4.000 pintada, 12.600 oilasko,3.
3.500 kapoi eta 960 ahate dituen haztegi batean.
Abenduaren 14an, Doaziten, H5N2 agerraldi bat detektatu zen 1.700 ahateko lote batean.4.

Haute-Viennen, abenduaren 9an, agerraldi bakarra egiaztatu zen Les Billangueseko hegazti-
haztegi batean (ez da hegazti mota adierazi). Aurkitutako anduia eskortako hegaztietan oso
patogenoa den H5N1 izenekoa da.

Gersen, H5N2 agerraldi bat detektatu da 8.300 ahateko haztegi batean, Macieten.

Pirinio Atlantikoetan, Arrosesen, H5N9 agerraldi bat baieztatu da 1.500 ahateko haztegi batean.

Kontuan hartu behar da, Ansesen arabera, identifikatutako anduiek jatorri europarra dutela.
Ez dago Asiako anduirik, eta ez da azken urteetan detektatu zen Asiako anduia bezalakoa.

Patogenotasuna gizakiontzat

ANSESen (Elikagaien Segurtasuneko eta Ingurumeneko Frantziako Agentzia) esanetan, detektatu
den anduia eskortako hegaztientzat oso patogenoa izateak ez du ezinbestean esan nahi
gizakiontzat ere oso patogenoa denik. Bestalde, 2014 bukaeran eta 2015 hasieran, Europako
eskortako hegaztientzat oso patogenoa zen andui bat detektatu zen Europar Batasuneko hainbat

estatu kidetan. Kasu hartan, ondorioztatu zen anduia ez zela gizakiontzat arriskutsua.

ECDCren ebaluazio azkarraren txostena

Iragan den abenduaren 4an, Gaixotasunak Prebenitzeko eta Kontrolatzeko Europako
Zentroak (ECDC) egoerari buruzko txosten bat argitaratu zuen. Bertan, honako hau
ondorioztatzen zen agerraldietan atzemandako birusari buruz:

Frantzian detektatu den IAAP (H5N1) birusak ez du loturarik munduko beste toki
batzuetan dauden A (H5N1) birusekin; dirudienez, Europan aurki daitekeen IABP
(patogenotasun eskaseko hegazti-gripea) birus baten ondorengoa da.
Gizakien arteko kasurik ez da jakinarazi Frantzian detektatu den IAAP (H5N1) birusari
dagokionez.
Birusa elikagaien bidez transmititzeko arriskua, esaterako, arraultzen edo haragiaren
kontsumoaren bitartez, bereziki baxutzat jotzen da.
Gaixo zeuden hegaztiekin edo hegaztien hilotzekin kontaktuan egon diren pertsonak
(adibidez abeltzainak, albaitariak eta animalien hilketan parte hartu duten langileak)
kontagiatzeko arrisku potentziala dutela uste da. Hori dela eta, birusarekin kontaktuan
egoteko arriskua duten pertsona guztiek babes-ekipoak erabili beharko dituzte.
Norbait IAAP (H5N1) edo A (H5N2) birusarekin kontaktuan egon bada gutxienez 10
egunez kontrolatu beharko da.
Animalien osasunaren eta osasun publikoaren arduradunak prest egon behar dira Europako
beste herrialde batzuetan IAAP (H5N1) edo A (H5N2) birusa agertzeko arriskuaren
aurrean; hala ere, arrisku hori baxutzat jotzen da.

Informazio gehiago:

Frantziako Errepublikako Nekazaritza, Elikadura eta Basogintza Ministerioaren webgunea
Frantziako fokuen mapa 2015eko azarotik 2015eko abenduaren 10era – MAGRAMA
Lehenengo fokuari buruzko albistea 2015eko azaroaren 24a – ELIKA

IA H5N1aren fokua Frantzian 15/11/26

Frantziako agintariek jakinarazi dute Frantzia hego-mendebaldean patogenotasun altuko H5N1
hegazti-gripearen foku bat aurkitu dutela.

Foku hau da herrialdean azken zortzi urteetan agertu den lehena, eta azaroaren 24an baieztatu
zuen Arriskuak Ebaluatzeko Agentzia Nazionalak (ANSES), hegaztiak ezohiko eran hiltzen ari zirela
ikusteak sortu zituen susmoen harira.

H5N1 birusaren aldaera bat da eta patogenotasun maila altua du hegaztientzat. Oraindik ere
sekuentziazioa aztertzen ari badira ere, badirudi aurrez Europan detektatutako birus mota bat dela,
nahiz eta garai hartan patogenotasun maila baxua zuen.

H5N1 birusaren kronologia Europan, 2015. urtean:

2015ean, Europan, herrialde hauetan detektatu da H5N1 birusa: Bulgaria eta Errumania.

http://ecdc.europa.eu/en/Pages/home.aspx
http://agriculture.gouv.fr/influenza-aviaire-la-situation-actuelle-en-france
http://rasve.magrama.es/Recursos/Ficheros/Noticias/Focos IAAP Francia.pdf
https://www.elika.eus/eu/ganaderia_sanidad.asp?id=1884#ancla1884
https://abeltzaintza.elika.eus/ia-h5n1aren-fokua-frantzian-151126/


Urtarrilean, otsailean eta martxoan Bulgariak baieztatu zuen H5N1 azpimota agertu zela eskortako
hegaztietan eta baso-hegaztietan. Martxoan, Errumaniak jakinarazi zuen foku bat agertu zela
eskortako hegaztietan.

Ezaritako neurriak:

Frantzian foku berria detektatu denez, 2005/94/EC Zuzentarauan aurreikusitako neurriak ezarri
dira, besteak beste 3 kilometroko babes-eremua eta 10 kilometroko zaintza-eremua ezartzea.

Nekazaritza, Elikadura eta Ingurumen Ministerioak (MAGRAMA) gogorarazi du beharrezkoa dela
biosegurtasun neurriak indartzea hegaztien ustiategietan, bereziki baso-hegaztiekin kontaktua
saihestera bideraturiko neurriei dagokienez.

Fokuaren kokalekua – MAGRAMAren irudia

Trikina atzemateko xedapen berriak 15/08/31

Europako Batzordeak 2015/1375 Araudia argitaratu du, haragiko trikina kontrolatzeari buruzkoa,
2075/2005 Araudia indargabetzen eta honako hau ezartzen duena:

Txerri-haragia post mortem ikuskatzea hiltegian

Hazteko txerri-eme eta ordotsen kanal guztiak aztertuko dira, edo, gutxienez, urte
bakoitzean ustiategi bakoitzetik hiltzera igortzen diren animalien kanalen % 10, haien
estabulazio-baldintza kontrolatuak ofizialki aitortu direnean.
Sistematikoki aztertuko dira estabulazio-baldintza kontrolatuak betetzearen aitorpen
ofiziala lortu ez duten ustiategietako kanal guztiak.
Kanal bakoitzaren lagin bat hartuko da.

Salbuespenak

Ez da trikinen presentziarik ikertu beharko 5 astetik beherako etxeko bularreko txerrien
kanaletan eta haragian.
Ez da trikinen presentziarik ikertu beharko Araudiaren II. eranskinean deskribatutako
metodoen arabera izoztu den txerri-haragian. Haragia baldintza jakin batzuetan izozteak
parasito guztiak hil ditzake, nahiz eta Trichinellaren espezie batzuek (ehizakiei eta zaldiei
eragiten dietenak) erresistentzia izan izoztea tenperatura- eta denbora-konbinazio
gomendatuei jarraikiz egiten denean.
Trikinak aztertzetik salbuets daitezke ofizialki aitortutako ustiategi bateko txerrien
kanalak (Araudiaren IV. eranskinarekin bat etorriz), betiere Estatu kidean trikinen infestazio
autoktonorik atzeman ez bada edo eginiko azterketa jarraituen historialak gutxienez % 95
bermatzen badu trikinen prebalentzia ez dela batetik gorakoa milioi batean.

Trikina atzemateko metodoa

Laginak agintaritza eskudunak hautatutako laborategian aztertuko dira.
Erreferentziazko atzemate-metodoa lagin kolektiboak irabiagailu magnetiko batekin

digeritzea da (Araudiaren I. eranskinaren I. atalean deskribatzen denarekin bat etorriz).
Halaber, pareko beste atzemate-metodo batzuk ere onartzen dira (Araudiaren I.
eranskinaren II. kapituluan ageri direnetako batzuk).

Zaldi- eta basurde-haragia ikuskatzea

Zaldien, basurdeen eta hazkuntzarako beste animalia-espezie batzuen zein animalia basatien
kanalak trikinekin infesta badaitezke, laginketa sistematikoak egingo dira hiltegietan edo
ehiza-haragia manipulatzen den establezimenduetan, post mortem azterlanen esparruan.
Kanal bakoitzaren lagina hartuko da, eta agintaritza eskudunak izendatutako laborategian
aztertu, bat etorriz Araudiaren I. eta III. eranskinetan ezarritakoarekin.

Trikinari buruzko informazio interesgarria:

1. 2015/1375 Araudia

2. Zientzia-iritzia: txerri-haragia ikuskatzean aintzat hartu beharreko osasun publikorako arriskuak –
EFSA, 2011.

3. Etxeko txerrien artean trikina atzemateko metodo berria, EBko erreferentziazko laborategiak
balioztatutakoa – EB, 2010

4. Fitxa teknikoa: trichinelosia – ELIKA, 2012

Animalien gaitzen egoera, zugandik klik
bakarrera 15/06/23

Animalien Osasunerako Mundu Erakundeak (OIE) gune berria argitaratu du sarean, "Munduko
animalien osasuna" izenekoa. Bertan, mundu osoan zehar animalien gaitzen egoera zein den
azaltzen da, baita zoonosiaren egoera ere.

Lehen, "Munduko animalien osasuna"-ri buruzko informazioa paperean argitaratzen zen, eta urtero
eguneratzen zen. Orain, Interneten dago eskuragarri, eta urte osoan zehar informazio eguneratua
eskaintzen da. Gainera, Excel taula formatuan eskura daiteke.

Munduko animalien osasuna

Tresna honek OIEko kide diren eta kide ez diren herrialdeetako animalien osasunari buruzko
informazioa biltzen ditu. Honako atal hauek ditu:

Animalia kopurua1.
Existitzen diren gaixotasunak edota infekzioak2.
Ez dauden edo inoiz antzeman ez diren gaixotasunak3.
Badauden eta ez dauden zoonosiak, herrialdeka4.
Badauden zoonosiak, gaixotasunka5.
Albaitariak6.
Herrialde bakoitzeko erreferentziazko laborategiak7.

Txerto ekoizpena, herrialdeka8.
Txerto ekoizpena, gaixotasunka9.

Beste atal bat ere gehitu da, eta, bertan, informazioa atzitzean gehien agertzen diren galderei
erantzun zaie; esate baterako, OIE erakundeak gaixotasunak eta animaliak sailkatzeko erabiltzen
duen kodearen esanahia azaltzen da.

MERtzat jotako materialak aldatzea 15/05/11

Orain arte, adin guztietako behien hestea (duodenotik ondestera) eta mesenterioa jotzen zen Arrisku
Material Espezifikotzat (MER), 999/2001 Araudiaren V. eranskinaren arabera.

Bada, maiatzaren 7tik aurrera araudi berri bat (728/2015 Araudia) aplikatuko da, aldatu egiten
duena 999/2001 Araudiaren V. eranskina eta honako hauek MERtzat jotzen dituena: heste meheko
azken lau metroak, heste itsua eta mesenterioa. Kanpoan uzten ditu, ordea, gainerako heste
zatiak: duodenoa, kolona eta heste mehea (azken lau metroak izan ezik).

EFSAren irizpenak eta OIEko Lurreko Animalientzako Osasun Kodearen aholkuak daude erabaki
horren oinarrian.

Hain zuzen ere, EFSAk 2014ko otsailaren 13an behien hesteetan eta mesenterioan BEE egoteko
arriskuari buruz emandako zientzia-irizpenak hau ezarri zuen:

BEEk infektatutako behien artean, 36 hilabete bete arte, infektibitatearen % 90 baino gehiago1.
lotuta dago heste meheko azken lau metroekin eta heste itsuarekin.
36 eta 60 hilabete bitartean, banakako aldakortasun nabarmena dago, hesteko eta2.
mesenterioko egiturek infektibitate guztiari egiten dioten ekarpenari dagokionez.
60 hilabetetik gora, BEEren infektibitatearen % 90 baino gehiago loturik dago mesenterioko3.
nerbioekin eta konplexu ganglionar zeliakoarekin eta mesenterikoarekin.
Duodenoak, kolonak eta ganglio linfatiko mesenterikoek % 0,1etik beherako ekarpena egiten4.
diote animalia infektatuaren infektibitate guztiari, hiltzen denean animaliak duen adina
gorabehera.
Ehun horiekin lotutako infektibitate osoa aldatu egiten da animalia infektatutaren adinaren5.
arabera. Goragunea dago 18 hilabetetik beherako animalien artean, eta apurka-apurka
murrizten da 60 hilabetetik gorako animalietan.

EFSAren beste zientzia-irizpen batek (2011n argitaratu zen) hau adierazten du animalia-proteinek
eragiten duten BEEren arriskuaren ebaluazio kuantitatiboa berrikustearen inguruan:

BEEren kasu kliniko batean, infektibitatearen % 90 lotuta dago nerbio-ehundura zentralarekin1.
eta periferikoarekin; % 10, bestalde, ileonarekin dago lotuta.
Heste meheko azken lau metroez kanpoko heste zatietako eta heste itsuko infektibitate2.
apurrak garrantzia eskasa du.
Arriskua erabat desagerraraztea ez da helburu objektiboa arrisku-kudeaketaren erabakietan.3.

este alde batetik, OIEko Lurreko Animalien Osasun Kodearen 11.4.14 artikuluak gomendatzen du ez
merkaturatzea BEEren arrisku kontrolatua edo zehaztugabea duten herrialdeetako edozein

adinetako behien ileona.

Beraz, OIEk ez du gomendatzen ez saltzea behien hestearen edo mesenterioaren gainerako zatiak.
Hortaz, duodenoa, kolona eta heste mehea (azken lau metroak izan ezik) MER zerrendatik
kanpo uzteak gerturatu egingo lituzke EBren MER zerrenda eta nazioarteko arauak.

Espainiak gainditu egin du erleen
osasunaren inguruko Europako azterketa
15/04/23

Elikadura eta Albaitaritza Bulegoak (OAV) ikerketa-misio bat gauzatu zuen Espainian, erleen
osasunaren egoerari buruz, 2014ko irailaren 29tik urriaren 3ra bitartean.

Misioaren helburu orokorra izan zen ezagutzea zein zen ezti-erleen osasun-egoera eta zein mailatan
aplikatzen zen arloko Europako legedia . Misio hori erleen osasuna modu proaktiboan babesteko
Europako estrategiaren baitan dago; izan ere, azken urteetan erleen heriotza-tasa handia atzeman
da:

Txostena: erleen heriotza-tasaren igoera hainbat herrialdetan, EBn zein EBtik kanpo

Espainian egindako misioaren ondorio nagusiak hauek dira:

Espainiako agintaritza eskudunak oinarri bat osatu du, erleen osasuna kontrolatzeko.1.
Oinarri horrek gainditu egiten ditu EBren betekizunak, batik bat, erleen trazabilitateari eta
Varroa akaroaren kontrolari dagokienez.
Erlezaintza-industria ongi egituratuta dago eta aktiboki hartzen du parte erleen2.
osasunaren arloan.
Esanguratsua da erlastarren merkataritza: garapen iraunkorra du, eta, kontrol ofizial3.
eraginkorraren mende badago ere, sektorearen berariazko ezaugarriak ez dira behar beste
aintzat hartzen erleen osasuna babesteko araudia egitean.
Varroa akaroaren programa ofiziala behar bezala aplikatzen da eta kontrolen xede da.4.
Aethina tumidaren eta Tropilaelapsen intrusio posibleen aurreko prestakuntza-maila hobetu5.
egin bada ere, hainbat xehetasun praktiko garatu behar dira oraindik, plana erabat
eraginkorra izan dadin.
Nahiz eta loke amerikarra kontrol ofizialen mendeko gaixotasuna izan eta Espainian egon, ia6.
ez dago exekuzio-neurririk edo oso neurri gutxi aplikatzen dira.

Misioaren txostenak ez du gomendiorik ematen, ikerketa egiteko txostena baita.

Eskuratu: "Erleen osasunaren inguruko informazioa biltzeko, 2014ko irailaren 29tik urriaren
3ra bitartean Espainian egindako misioaren azken txostena".
Espainiako agintaritza eskudunaren oharrak hasierako txostenari dagokionez.

Hainbat datu Espainiako erlezaintzari buruz

Erlezaintza oso sektore garrantzitsua da Espainian. Gutxi gorabehera, 2,5 milioi erle-kolonia eta
26.000 erlezain daude erregistratuta. Erle-kolonia gehien (EBko erroldaren % 19) dituen estatu
kidea da; 5.000 erlezain profesionalek ustiatzen dituzte kolonia horietatik bi milioi.

Espainiak 30.000 tona ezti eta 1,5 tona argizari ekoizten ditu, 2012ko datuen arabera.

Schmallenberg gaixotasunaren gaur egungo
egoera 15/03/23

Denok gogratzen dugu gaixotasun hau, alde batetik bere izenagatik eta, bestetik, gaurkotasun
nabarmena euki zuelako 2012an.

Hain zuzen, Schmallenberg-en gaixotasuna 2011ko udan antzeman zen lehen aldiz.

Artikulu honetan gaisotasunaren kronologia birpasatuko dugu, gaurko egoera eta baita ere beraren
gainean dugun azken ezaguera.

Artikulu osoa

H5N8 oso patogenoa den hegazti-gripeari
(OPHG) buruzko azken berriak 15/03/11

Inprimakiaren hasieraJoan den otsailaren 24an Hungariako agintariek baietsi egin zuten H5N8
oso patogenoa den hegazti gripearen (OPHG) foku bat, ahate-ustiategi batean.

Azken hiru hilabeteetan H5N8 OPHGaren hamabi foku atzeman dira Europar Batasunean,
etxeko hegaztien artean. Horiei gehitu egin behar zaizkie Holandan atzemandako bost fokuak,
Alemaniako laurak, Erresuma Batukoa eta Italiakoa.

H5N8ren Europako fokuei buruzko albistea – ELIKA

Aurretiazko emaitzen arabera, birusa estu lotuta dago Asiako anduiekin eta orain arte sekuentziatu
diren Europako birusekin.

Hegaztiek honako sintoma hauek izan zituzten: sintoma neurologikoak, sudur-isuria eta hilkortasun-
tasa handitzea. Sintoma horiek susmarazi zuten gaixotasunaren presentzia. Gizentzeko 21.170 ahate
dituen ustiategi intentsibo bat da, Bèkès eskualdean dagoena.

https://abeltzaintza.elika.eus/schmallenberg-gaixotasunaren-gaur-egungo-egoera-150323/
https://abeltzaintza.elika.eus/wp-content/uploads/articulos/Archivo_EU1740/Artículo Schmallenberg maquetado Elika eusk.pdf
https://abeltzaintza.elika.eus/h5n8-oso-patogenoa-den-hegazti-gripeari-ophg-buruzko-azken-berriak-150311/
https://abeltzaintza.elika.eus/h5n8-oso-patogenoa-den-hegazti-gripeari-ophg-buruzko-azken-berriak-150311/
https://www.elika.eus/es/ganaderia_sanidad.asp?id=1706#ancla1706


Ustiategiko hegazti guztiak hil behar izan dira, baita ustiategi kaltetuarekin kontaktua izan zuten
inguruko hiru ustiategietako etxeko hegazti guztiak ere. Gainera, segurtasun-eremu bat eta zaintza-
eremu bat ezarri dituzte. Horietan atzeko patioko hainbat abeletxe daude, eta guztira 18.000
animalia dituzte.

MAGRAMAren arabera, gaur arte Espainian ez dago gaixotasunaren susmorik.

H5N8 OPHGaren fokuari buruzko aurkezpena. Hungariako Nekazaritza Ministerioa – EE
Hungariako H5N8 OPHGaren inguruko albistea – RASVE
H5N8 OPHG Europan sartzeko bideei buruzko albistea – ELIKA

Komunikazio-estrategia, akainek
transmititutako gaixotasunen inguruan –
ECDC 2015

Presta zaitez akainen sasoirako! lemapean, ECDCk eguneratu egin ditu Europan akainen bidez
transmititutako gaixotasunei buruzko komunikazio-materialak.

Eguneratze horrek baliabide hobetuak eta tresna berriak ematen ditu, osasun publikoko agintariei
laguntzeko, komunikazio-ekimenak egin behar dituztenean, gaixotasunen transmisioa prebenitzeko
programetan.

Akainek ez dute gaixotasunik eragiten, zuzenean, gizakien artean; baina, euren ziztaden bidez,
patogenoak transmiti ditzakete, eta, ondorioz, gaixotasunak eragin.

Materiala egiteko aintzat hartu dira bektoreen bidez transmititutako gaixotasunen zientzia-ezagutza
eta Osasun Publikoko komunikazioan egindako aurrerapenak. Mezu gakoak zuzentzeko eta
honako hauen artean gaixotasunak saihesteko diseinatu da: haurrak , eremu
endemikoetara doazen bidaiariak, osasuneko profesionalak eta eremu endemikoetan bizi
den jendea, oro har.

Materialak honako hauei buruzko informazioa biltzen du:

Nola saihestu akainen ziztadak
Nola ezagutu akainak atzeman daitezkeen habitatak.
Nola ezagutu eta desagerrarazi akainak modu egokian.
Nola ezagutu akainen bidez transmititutako gaixotasun nagusiak, eta nola tratatu.
Akainen bidez transmititutako gaixotasunak saihesteko neurriak.

Berrikuntza gisa, materialak argazkien biblioteka bat biltzen du, hainbat akain-espezieren
kalitate handiko irudiekin.

Material horiek erraz egoki daitezke beharrizan nazionaletara. Halaber, oinarria eman dezakete,
komunikazio-kanpaina berriak abiarazteko.

http://ec.europa.eu/food/committees/regulatory/scfcah/animal_health/docs/20150205_avian_influenza_hpai_hungary_en.pdf
http://rasve.magrama.es/RASVE_2005/Rasve.aspx?IDNO=712
https://www.elika.eus/es/riesgos_biologicos.asp?id=14#ancla1665
https://abeltzaintza.elika.eus/komunikazio-estrategia-akainek-transmititutako-gaixotasunen-inguruan-ecdc-2015/
https://abeltzaintza.elika.eus/komunikazio-estrategia-akainek-transmititutako-gaixotasunen-inguruan-ecdc-2015/
https://abeltzaintza.elika.eus/komunikazio-estrategia-akainek-transmititutako-gaixotasunen-inguruan-ecdc-2015/
http://ecdc.europa.eu/en/healthtopics/emerging_and_vector-borne_diseases/tick_borne_diseases/public_health_measures/pages/communication_toolkit.aspx
http://wikia.elika.eus/index.php/ECDC
http://wikia.elika.eus/index.php/Arriskuak_jakinaraztea


Presta zaitez akainen sasoirako! ECDC

Haurdun dauden emakumeak eta Q sukarra
15/02/10

Erresuma Batuko Osasun Publikoko zein Nekazaritza eta Abeltzaintzako agintari eskudunek mezu
bat igorri dute, haurdun dauden edo egon daitezkeen emakumeen artean hainbat gaixotasun
prebenitzeko.

Informazio-oharrak emakumeei ohartarazten die euren osasuna eta fetuarena arriskuan jar
dezaketela ardiekin edo abeletxeko beste edozein animaliekin kontaktuan badaude animaliak
erditzean; izan ere, animalia horiek hainbat infekzio (besteak beste, Q sukarra) kutsa ditzakete.

Nahiz eta animalia infektatu batek kutsa ditzakeen haurdunen kopuru oso-oso txikia izan,
garrantzitsua da haurdun dauden emakumeak kontziente izatea gerta daitezkeen arriskuez eta
neurri egokiak hartzeko garrantziaz.

Arrisku horiek ez dira soilik animaliekin eta urteko garai zehatz batekin (udaberrian jaiotzen dira
arkume gehienak) lotzen. Kumea izan duten behi-aziendarekin eta ahuntzekin kontaktuan egoteak
ere antzeko arriskuak dakartza.

Infekzio-arriskua murrizteko, haurdun dauden emakumeek:

ez diete lagundu behar animaliei (ardi, ahuntz, behi eta abarrei) erditzean;
ekidin egin behar dute kontaktu izatea abortatutako edo jaioberri diren
arkume/txekor/antxumeekin. Halaber, ekidin egin behar dute kontaktua izatea karenarekin
edo kutsatuta egon daitezkeen materialekin (animalien ohantzeekin, adibidez);
ekidin egin behar dute kumea izan duten animaliekin, horien kumeekin edo karenarekin
kontaktuan egon diren arropak, botak edo edozein material manipulatzea;
ziurtatu egin behar dute kumea izan duten ardiei edo beste animalia batzuei lagundu dieten
pertsonekiko kontaktua modu egokian gauzatzen dela (hau da, pertsona horiek higiene-neurri
egokiak hartu dituztela, kutsatuta egon daitezkeen arropak ez daramatzatela, eta abar).

Gainera, haurdun dauden emakumeek mediku batenagana jo beharko dute sukarra edo
gripearenaren antzeko sintomak badituzte edo abeletxe baten inguruan kutsatu egin direla
sumatzen badute.

Azkenik, agintariek abeltzainei adierazi diete erantzukizuna dutela haurdun dauden emakumeen,
euren familiako kideen eta abeletxera hurbil daitezkeen langile publiko zein pribatuen artean
arriskuak murriztean.

Erresuma Batuko agintarien prentsa-oharra

http://ecdc.europa.eu/en/healthtopics/emerging_and_vector-borne_diseases/tick_borne_diseases/public_health_measures/pages/communication_toolkit.aspx
https://abeltzaintza.elika.eus/haurdun-dauden-emakumeak-eta-q-sukarra-150210/
https://abeltzaintza.elika.eus/haurdun-dauden-emakumeak-eta-q-sukarra-150210/
https://www.gov.uk/government/news/pregnant-women-advised-to-avoid-animals-that-are-giving-birth--2

